http://www.berria.info/testua_ikusi.php?saila=iritzia&data=2007-10-10&orria=006&kont=005
2007-10-10




131 hitz

Hitz beste 

Anjel Lertxundi 

Zaunka giro 

Zaunka esaten baitugu, Asisko Urmenetak behin galdetu zuen zakurrak nola egiten duen, uau ala zaun. Mogelek zioen zakur handiek zaunk-zaunk egiten dutela eta txikiek, aldiz, txaunk-txaunk. Bada zakurrek zau eta txakurrek txau egiten dutela dioenik ere. Badira forma gehiago ere. Irakurleak aise aurkituko ditu Karlos Santistebanen euskal onomatopeiei buruzko liburu berrian. Baina zein den forma egokia, zakurrek nola buztan-arraio egiten ote duten, kontu bat da segurua: zakurrek ez dute horren kezkarik. Egin egiten dute. Batzuetan haserre eta besteetan pozik, batzuetan oso ozen eta besteetan jolasti, menpean duenari zaun eta zaun, eta jaten ematen dionari jaun eta jaun. 

Euskaldunok ohituta gaude askotariko zaunkak entzuten. Hain ohituta, non zaunka deitzen baitiogu gai errepikatuari ere. Behin eta berriro entzuten den lelo berari. 

Zaunka giro dugu ostera. 

